
Dikjarazzjoni bil-miktub dwar il-ħarsien tad-drittijiet tal-bniedem f’istituzzjonijiet 
magħluqa 

Il-Parlament Ewropew,

– wara li kkunsidra l-Artikolu 6 tat-Trattat dwar l-Unjoni Ewropea, u l-Artikoli 1, 3, 24 u 25 
tal-Karta tad-Drittijiet Fundamentali,

– wara li kkunsidra l-Artikolu 116 tar-Regoli ta' Proċedura tiegħu,

A. billi l-għan fundamentali tal-Unjoni Ewropea huwa li tibni dinja aktar umana u ġusta,

B. billi l-istituzzjonijiet magħluqa bħad-djar tal-kura soċjali għall-anzjani u l-minorenni, il-
ħabsijiet u ċ-ċentri ta' internament huma lil hinn mill-kontroll kritiku tal-opinjoni pubblika 
u għaldaqstant għandhom it-tendenza li jiġu minsija mill-mexxejja politiċi,

C. billi l-iżolazzjoni u d-dipendenza tan-nies istituzzjonalizzati jiftħu t-triq għal 
vjolazzjonijiet serji tad-drittijiet tal-bniedem li jeħtieġu politika rigoruża għad-drittijiet tal-
bniedem,

1. Jitlob lill-Kummissjoni u l-Kunsill biex jikkoordinaw il-miżuri u l-leġiżlazzjoni li 
għandhom l-għan li jikkontrollaw aħjar is-sitwazzjoni tad-drittijiet tal-bniedem 
f'istituzzjonijiet magħluqa:

- l-ispezzjoni ta’ istituzzjonijiet magħluqa għandha ssir mhux biss minn entitajiet uffiċjali, 
iżda wkoll minn gruppi ta' ċittadini minn organizzazzjonijiet mhux governattivi li huma 
rappreżentattivi tas-soċjetà ċivili u huma awtorizzati espressament mil-liġi; 

- iċ-ċittadini li jagħmlu spezzjonijiet f’istituzzjonijiet magħluqa għandhom ikollhom il-
poter li jidħlu fihom b’mod liberu; l-azzjonijiet tagħhom għandhom jikkorrispondu, għall-
effetti legali kollha, mal-eżerċizzju ta’ dmir legali;

- iċ-ċittadini għandhom jirrappurtaw il-konklużjonijiet tal-ispezzjonijiet tagħhom lill-
awtoritajiet kompetenti tal-Istati Membri, u huma għandhom ikunu jistgħu jipproponu 
riformi jew miżuri urġenti;

2. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni, lill-Kunsill u lill-Gvernijiet tal-Istati Membri.


